
Strategija razvoja općine Tešanj predstavlja 

ključni strateško-planski dokument kojim se 

usmjerava razvoj lokalne zajednice u tri 

najvažnija aspekta: ekonomskom, društvenom 

i aspektu okoliša. Ona je sistemski instrument 

za proaktivno i odgovorno upravljanje 

lokalnim razvojem i predstavlja objedinjeni, 

finalni rezultat faze planiranja i glavno polazište 

za fazu implementacije. Definisani su strateški 

fokusi za naredni period, te utvrđeni ciljevi i 

projekti sa mjerama za njihovo ostvarivanje.

U izradi dokumenta vodeću ulogu imao je 

Općinski razvojni tim, koji uključuje 

predstavnike više sektora (ekonomski, 

društveni i okoliš) i više različitih društvenih 

aktera (lokalna uprava i javne institucije, 

nevladin i privatni sektor). Razvojni tim se 

rukovodio Metodologijom za integrirano 

planiranje lokalnog razvoja u BiH (miPRO 

metodologija). Strategija razvoja 2018-2022. 

godine urađena je uz podršku Vlade Švicarske i 

Razvojnog programa Ujedinjenih nacija 

(UNDP), kroz projekat Općinskog okolišnog i 

ekonomskog upravljanja (MEG).

Općinsko vijeće Tešanj je na decembarskoj 

sjednici Općinskog vijeća, usvojilo Strategiju 

razvoja općine Tešanj 2018-2022. godina koju 

možete pogledati na www.opcina-tesanj.ba 

STRATEGIJA RAZVOJA
OPĆINE TEŠANJ

2018-2022. GODINA 

OBAVIJEST O UVOĐENJU 
GRAĐANSKOG SATA

SA VIJEĆNICIMA
Obavještava se javnost da je Kolegij 
Općinskog vijeća Tešanj uveo Građanski sat sa 
vijećnicima. Građani Općine Tešanj svoje 
zahtjeve mogu dostaviti putem mail-a i na 
pisarnicu Općine Tešanj.

Građani u svom zahtjevu trebaju naznačiti 
temu sastanka, a pored toga mogu predložiti i 
vijećnika sa kojim žele razgovarati. Termin za 
sastanke je svaki petak od 14,00 do 16,00 sati 
u kancelariji broj 30 u zgradi Općine Tešanj.

Kontakt osoba: Sajda Klepić, tehnički sekretar 
Vijeća; Telefon: 032/650-022 lokal 109.
E-mail: sajda.klepic@opcina-tesanj.ba

Napomena:  
- Kolegij Vijeća određuje vijećnike za termine  
Građanskog sata.
-Građanski sat neće biti održan u slučajevima 
kada je petkom neradni dan ili je zakazana 
sjednica Vijeća, o čemu će građani imati 
adekvatnu informaciju.
Detaljnije informacije na   www.opcina-tesanj.ba

BUDŽET OPĆINE TEŠANJ ZA 2018. GODINU
* Općinsko vijeće Tešanj na 14. sjednici, nakon usaglašavanja stavova i prihvatanja dijela amandmana, sa 22 glasa 
za i 2 protiv, usvojilo je Budžet Općine za 2018. godinu. Pored toga, usvojena su i tri zaključka vezana za 
realizaciju projekata javne rasvjete, vodsnabdijevanja sa odvodnjom otpadnih voda i nabavke aparata za 
mjerenja glukoze u krvi djece.
* Budžet za 2018. godinu iznosi 18.888.000 KM, što je više od Budžeta za 2017. godinu za 1.078.000 KM.
* Kapitalni dio budžeta čini 48,81% ukupnog Budžeta i iznosi 9.219.000 KM. 
* Između ostalog, kao najznačajnija ulaganja Budžeta Općine za 2018. godinu, izdvajaju se tri projekta: 
    - nastavak radova na projektu prikupljanja, odvodnje i prečišćavanja otpadnih voda od 3.900.000 KM,    
    - vodosnabdijevanje sa definisanim prioritetima vodovoda Raduša i Tepe-Hrvatinovići od 860.000 KM i
    - nastavak gradnje 4 sportske dvorane osnovnih škola od 560.000 KM.
   Za realizaciju samo ova tri projekta, putem aplikacija od strane Općine, obezbijeđena su grant sredstva
   od 2.000.000 KM. Ova sredstva su značajno doprinijela da se Budžet može okarakterisati kao izrazito 
   razvojni
* Ovaj Budžet je rađen prema unaprijeđenoj metodologiji u okviru MEG projekta, tako da sada sadrži 
istaknuto programsko budžetiranje sa definisanim projektima, direktnu vezu sa Strategijom Općine, te budžet 
raspoređen po budžetskim korisnicima iz općinskog Registra. 
* U izradi je i poseban budžetski prospekt koji će na pristupačan način predstaviti Budžet Općine za 2018. 
godinu, sa prikazom općinskih prihoda, nadležnosti, aktivnosti i projekata koji se iz njega finansiraju.
* Visina i struktura prihodovne strane Budžeta je iskazana u slijedećem tabelarnom pregledu:

* Visina i struktura prihodovne i rashodovne strane Budžeta je iskazana u slijedećem tabelarnom pregledu

R. 
br.  

Grupa prihoda i 
primitaka  

Budžet za  
2018. 

godinu  

Procen-
tualno 
učešće  

 R.  
br.  

Grupa rashoda i izdataka  
 

Budžet za  
2018. 
godinu  

Procen-
tualno 
učešće  

1 2  3  4   1  2  3  4

1. Direktni porezi  2.636.000  13,96%  
 

1.  
Sredstva za plate i 
naknade  

2.498.000  13,23%  

2. Indirektni porezi  4.790.000  25,36%  
 2.a  

Direktni materijalni 
rashodi Organa uprave  

993.000  5,26%  

3. Neporezni prihodi  2.795.000  14,80%  
 2.b  

Ostale usluge za 
opštedruštvene potrebe  

1.860.000  9,85%  

4. Tekući grantovi  1.140.000  6,04%  
 3.  

Tekući grantovi, kamate 
i sredstva rezervi  

4.218.000  22,33%  

5. 
Kapitalni grantovi i 
primici  

3.307.000  17,51%  
 4.  

Kapitalni grantovi 
(transferi) i izdaci  

9.219.000  48,81%  

6. Prenesena sredstva  1.720.000  9,11%  
 5.  

Povrat sredstava 
finansiranja  

100.000  0,53%  

7. Kreditna sredstva  2.500.000  13,24%  
 

SVEGA RASHODI I IZDACI  

 
 
 

18.888.000  

 
 
 

100%  
SVEGA PRIHODI I 
PRIMICI  

18.888.000  100%  
 

 *  Struktura prihodovne i rashodovne strane Budžeta iskazana je u slijedećem grafičkom prikazu:

IZVJEŠTAJ O RADU OPĆINSKOG VIJEĆA TEŠANJ
ZA PERIOD  01. 01. - 31. 12. 2017. GODINE

Općinsko vijeće tokom 2017. godine donijelo je 53 odluke, 15 
rješenja i 66 zaključaka. Sagleda li se struktura tema i pitanja o 
kojima  se vodila rasprava i donosili određeni zaključci u 
izvještajnom periodu najbrojniji su bili prijedlozi odluka i 
nacrta (61), inicijativa (36), informacija (29),  rješenja (15), 
izvještaja (9).
Općinsko vijeće je, nakon provedenih rasprava usvojilo 
ukupno 134  akta i to  53 odluke,  15 rješenja i 66 zaključaka.
Općinsko vijeće je donijelo 22 akta koja su inicirali građani, a 
održano je 8  javnih rasprava po usvojenim zaključcima. 
Općinsko vijeće Tešanj je u periodu 1.1.–31.12.2017. godine 
radilo u redovnim javnim zasjedanjima - držano je ukupno 10 
redovnih sjednica i 1 tematska. Sjednice Vijeća trajale su u 
prosjeku oko 4 sata.
Na dnevnom redu sjednica Vijeća bilo je  110 tačaka, od čega 

su 42 ili  38% bile predviđene Programom rada Vijeća za 2017. godinu. Ostalih 68  ili 62 %  tačaka bile 
su tekuće aktivnosti nastale kao posljedica zahtjeva građana, poslovnog svijeta i drugih subjekata 
pred administracijom. U prosjeku je bilo po 9 tačaka dnevnog reda po jednoj sjednici. Većina odluka, 
izvještaja i informacija  koje su planirane  Programom rada Vijeća za 2017. godinu su  realizovane. 

Osnovne tematske odluke predviđene Programom rada za 2017.godinu koje je Vijeće donijelo su: 
1. Odluka o visini prosječne konačne građevinske cijene na području Općine Tešanj
2. Odluka o izmjenama i dopunama RP “Jugozapad” Tešanj  
3. Odluka o usvajanju Liste kapitalnih projekata za budžetsku 2017.godinu 
4. Odluka o usvajanju Programa novčanih podsticaja za unaprjeđenje poljoprivredne proizvodnje na 
području općine Tešanj u 2017.godini
5. Odluka o usvajanju Regulacionog plana Glinište
6. Odluka o donošenju Programa razvoja zaštite i spašavanja za period 2017.- 2021.godina
7. Budžet općine Tešanj za 2018.godinu
8. Odluka o izvršavanju Budžeta za 2018. godinu
9. Odluka o stipendiranju redovnih studenata dodiplomskog stipendija (prvog ciklusa) u akademskoj 
2017/2018. godini.

Aktivnosti Općinskog vijeća zasnivale su se na zadacima utvrđenim Programom rada Vijeća za 2017. 
godinu. U pripremi sjednica Općinskog vijeća redovno su održavani sastanci Kolegija Vijeća. 
Od 7. sjednice Općinskog vijeća, koja je održana 27.04.2017.godine prešlo se na elektronsku 
dostavu materijala za sjednice Vijeća.  Cjelokupan radni materijal planiran za sjednice Vijeća 
objavljuje se na zvaničnoj web strani Općine. Na ovaj način materijali su dostupni svim građanima. 
Vijećnici su u svom radu tokom 2017. godine postavili 108 vijećničkih pitanja i 36 inicijativa na koje je 
odgovoreno, uglavnom do naredne sjednice Vijeća. 
U skladu sa Projektom općinskog okolišnog i ekonomskog upravljanja (MEG) kojeg podržava i 
finansira Vlada Švicarske, a provodi Razvojni program Ujedinjenih nacija u Bosni i Hercegovini 
(UNDP BiH) održane su četiri edukacione radionice za vijećnike.
Od 15.05.2017.  godine  uveden je  Građanski sat sa vijećnicima Općinskog vijeća Tešanj. 
Predsjedavajući Vijeća, Zamjenik predsjedavajućeg, a i ostali vijećnici bili su na raspolaganju svim 
građanima svakog radnog petka od 14,00 do 16,00 sati. I u 2018. godine komunikacija sa građanima 
se nastavlja tokom Građanskog sata, svakog petka od 14,00 do 16,00 sati.

POTPISAN UGOVOR ZA GRADNJU NOVOG MOSTA
NA RIJECI USORI U JELAHU 

U sali Općinskog vijeća Tešanj svečano je potpisan Ugovor za 
izgradnju novog mosta na rijeci Usori u Jelahu (R 474). Ugovore 
su, u prisustvu Premijera ZDK i drugih zvanica, potpisali 
Direktor Kantonalne direkcije za ceste Refik Zeković i 
Općinski načelnik Suad Huskić sa odabranim izvođačem 
radova, predstavnikom firme Hering d.d. Mariom Bevandom.
Ukupna vrijednost projekta je 1.737.435,95 KM, dok je 
vrijednost ovog ugovora 1.324.355,95 KM.
Sretan sam da smo potpisali ugovor za novi most, jer postojeći most 
datira još iz 1949. godine. Općina Tešanj je vrlo aktivno sudjelovala, 
ali najveću zaslugu za ovaj projekat nosi Vlada ZDK, Ministarstvo i 
Direkcija. Općina Tešanj je od ukupnih sredstava potrebnih za 
realizaciju ovog projekta obezbjedila između 15 i 20% sredstva, 
kazao je Općinski načelnik Suad Huskić.
Dužina novog mosta će biti oko 69 metara nosivosti 60 tona. Most će biti građen sistemom armirane betonske konstrukcije i imat 
će dvije trake širine po 3 metra. Most će zadovoljiti sve kriterije koji se zahtijevaju po standardima i smjernicama EU, istakao je 
direktor Kantonalne direkcije za ceste Refik Zeković.
Rok za izvođenje radova je šest mjeseci.

POTPISANI UGOVORI ZA STIPENDIRANJE STUDENATA 
U velikoj sali Centra za kulturu i obrazovanje u Tešnju 
potpisani su ugovori za stipendiranje studenata u školskoj 
2017/2018. godini. Ugovore su potpisali Općinski načelnik 
Suad Huskić i 344 studenta sa područja općine Tešanj koji 
ispunavaju uslove konkursa. Praksa stipendiranja svih 
studenata koji ispunjavaju uslove, u Općini Tešanj započela je 
školske 2008/2009 godine, kada je stipendije dobilo 234 
studenta sa područja općine Tešanj.
Općina Tešanj je opredijeljena da pomaže obrazovanje i podupire 
mlade ljude. U posljednih šest godina potpisali smo 2.214 ugovora 
za stipendiranje. Vrijednost tih ugovora je 2.054.740 KM, kazao je 
Općinski načelnik Suad Huskić.
Prigodnim govorom, studentima se obratio i predsjedavajući 
Općinskog vijeća Senad Subašić koji je istakao da 
stipendiranje studenata predstavlja najveći projekat općinske administracije u Tešnju.
Na općinski konkurs ukupno se prijavilo 380 studenata, od čega njih 358 ispunjava uslove konkursa. Potpisano je 344 
ugovora, jer se 14 studenata nalazi na listi Ministarstva za boračka pitanja ZDK. Ukupna vrijednost potpisanih ugovora je 
359.300 KM.

URUČENA RJEŠENJA O STIPENDIRANJU STUDENATA IZ REDA BORAČKIH POPULACIJA URUČENA RJEŠENJA O STIPENDIRANJU STUDENATA IZ REDA BORAČKIH POPULACIJA 
U velikoj sali Centra za kulturu i obrazovanje u Tešnju, Ministar za boračka pitanja ZDK uručio je rješenja Ministarstva za 
boračka pitanja ZDK o stipendiranju studenata u školskoj 2017/2018. godini. Ove godine stipendiju Ministarstva za 
boračka pitanja dobilo je 190 studenata sa područja općine Tešanj, ukupne vrijednosti 207.600 KM. 
U zadnje tri godine povećan je broj studenata koji primaju 
stipendiju Ministarstva za boračka pitanja ZDK sa 1300 na 1841 
studenata.
Prigodnim govorom, studentima su se obratili Općinski 
načelnik Suad Huskić i Ministar za boračka pitanja ZDK 
Fahrudin Čolaković.

Današnjim rješenjima i ugovorima koje je potpisala Općina Tešanj 
prošle sedmice sa studentima, obuhvaćeno je finansiranje oko 540 
studenata sa područja općine Tešanj. Ukupna vrijednost ovih ugovora 
je oko 550 hiljada KM, rekao je Općinski načelnik Suad Huskić.

POTPISANI UGOVORI SA UDRUŽENJIMA GRAĐANA 
U sali Općinskog vijeća Tešanj potpisani su ugovori za finansiranje projekata udruženja građana za 2018. 

godinu. Ugovore su potpisali Općinski načelnik Suad Huskić i 56 udruženja 
građana sa područja općine Tešanj.
Prigodnim govorom, prisutnima se obratio Općinski načelnik Suad Huskić i 
zahvalio udruženjima na kvalitetnim projektima, te istakao dosadašnju 
korektnu saradnju sa svim udruženjima.

Najviše sredstava izdvojeno je za sport, skoro 250.000 KM, i u ovim klubovima je 
angažovano oko 2.000 mladih sportista. Organizovanjem sportskih, ali i drugih 
događaja iz ostalih projekata obogatit će se društveni život građana na prostoru 
općine Tešanj tokom 2018. godine, istakao je Općinski načelnik.

Na javni poziv, ove godine ukupno je pristigao 81 projekat udruženja građana. 
Nakon provedene procedure, prihvaćeno je 77 projekata. U budžetu je za ovu 
namjenu izdvojeno ukupno 322.400 KM.

SVEČANO OBILJEŽEN 1. MART
DAN NEZAVISNOSTI BOSNE I HERCEGOVINE 

Povodom Dana nezavisnosti BiH, u četvrtak 1. marta položeno je cvijeće na Centralno spomen obilježje u 
Tešnju. Cvijeće su položili predstavnici Općine Tešanj i Vlade ZDK, 
predstavnici boračkih udruženja, te mladi članovi Odreda izviđača Crni vrh.
Nakon polaganja cvijeća, potpisani su ugovori za stipendiraje studenata u 
studijskoj 2017-2018. godini.
U 14,00 sati u Centru za kulturu i obrazovanje održana je tribina Aktuelni 
sigurnosni izazovi za nezavisnost BiH. Gost je bio dr. Nedžad Korajlić, Dekan 
Fakulteta za kriminalistiku, kriminologiju i sigurnosne studije.

Svečano obilježavanje 1. marta - Dana nezavisnosti BiH završeno je koncertom 
Omladinskog ansambla Tešanj.

PARKINGA I TAXI STAJALIŠTE ISPRED DOMA KULTURE U
TEŠNJU PUŠTENI U FUNKCIJU

U skladu sa Odlukom o izmjenama i dopunama Odluke o sigurnosti i 
organizovanju saobraćaja na cestama, koja je usvojena na posljednoj sjednici 
Vijeća,  taxi stajalište i parking prostor u ulici 1.marta u Tešnju stavljeni su u 
upotrebu. Općina je potpisala ugovor sa JP RAD Tešanj kojem se daje na 
korištenje, uz naplatu parking prostor sa 21 parking mjestom. 
Korištenje parkirališta plaća se 1,00 KM/h ili za cjelodnevno parkiranje 7,00 
KM, svakim radnim danima i subotom od 07:00 do 19:00 sati dok se 
nedjeljom i državnim praznicima neće vršiti naplata parkiranja

Bilten Općine Tešanj - mart / ožujak 2018.

MSŠ: SVEČANO OTVORENA
DVA KABINETA ZA PRAKTIČNU

NASTAVU 
U sklopu programa Prilika plus, u Mješovitoj 
srednjoj školi u Tešnju svečano su otvoreni 
kabineti za praktičnu nastavu - nabavljena je 
didaktička CNC mašina sa pratećom opremom, 
kao i profesionalna oprema za kabinet kuharstva 
i usluživanja. Vrijednost projekta je 130 000 KM, 
od čega su Općina Tešanj i Ministarstvo za 
obrazovanje, nauku, kulturu i sport ZDK 
obezbijedili po 10 000 KM, dok je iznos od 110 
000 KM obezbijedila Vlada Švicarske.

Sretan sam da se ovakav projekat realizovao u 
Tešnju, jer kvalitetna radna snaga brzo dođe do 
radnog mjesta, što dovodi do investicija u privredi, a 
to se na kraju vraća lokalnoj zajednici, rekao je 
Općinski načelnik Suad Huskić.

Svečanosti su prisustvovali Zamjenik direktora 
za saradnju Ambasade Švicarske u BiH David 
Kramer, Ministar za obrazovanje, nauku, kulturu 
i sport ZDK Mensur Sinanović sa saradnicima, 
Ministar za rad, socijalnu politiku i izbjeglice 
ZDK Nurđehan Šahinović, direktor Privredne 
komore ZDK Šefkija Botonjić, Općinski 
načelnik Suad Huskić, kao i druge zvanice i 
uposlenici Mješovite srednje škole Tešanj.

Vrijednost cjelokupnog projekta je 223 635 KM, 
što predstavlja jedan od većih projekata koji će 
se realizovati u ZDK iz oblasti obrazovanja.

ISO 9001:2015 i 14001:2015 
U Općini Tešanj uspješno je obavljena 
certifikacija sistema upravljanja kvalitetom i 
recertifikacija sistema upravljanja okolišem - 
završena je i tranzicija na novu normu ISO 
9001:2015 kada je u pitanju sistem upravljanja 
kvalitetom i ISO 14001:2015 kada je u pitanju 
sistem upravljanja okolišem.

Ovim je potvrđeno da Općina Tešanj uspješno 
koristi svoje kapacitete, performanse i dobre 
prakse u oblasti kvaliteta pružanja usluga 
građanima i zadataka lokalne uprave, kao i 
brojna poboljšanja i rezultate u oblasti 
upravljanja okolišem.
Certifikaciju i recertifikaciju je obavila 
Certifikacijska kuća Bureau Veritas, Rijeka. 

LISTA KAPITALNIH
a) Mjesne zajednice

Bilten Općine Tešanj - mart / ožujak 2018 .

b) Projekti od općeg interesa

c) Projekti solidarnosti

d) Koncesija i dodatna sredstva

Bilten Općine Tešanj - mart / ožujak 2018 .

e) Informativno, drugi projekti, namjenska sredstva

PROJEKATA 2018 



Iz rada
MZ

AKTIVNOSTI MJESNIH ZAJEDNICA
PARTNERA NA PROJEKTU UNDP-a

Završeni su radovi na postavljanju krova i izradi bazne ploče na školskoj sali u MZ Jablanica čime će 
planirane aktivnosti na ovom objektu biti privedene kraju. Paralelno sa ovim radovima završeni su i 
radovi na  postavljanju krova na školskoj sali u MZ Kalošević i  školskoj sali u MZ Miljanovci-Lončari. 

Također, urađena  je adaptacija i rekonstrukcija poligona Luke u MZ Raduša i sportskog poligona u 
MZ Jelah, kao i završetak radova na asfaltiranju puta Bedaci-Numara u MZ Tešanjka.
Sve ove projekate su kandidovale mjesne zajednice u sklopu Projekta Jačanje uloge mjesnih 
zajednica u Bosni i Hercegovini.
Vrijednost ugovorenih radova je cca 156.000,00 KM, a sredstva su obezbijedili Općina Tešanj i 
mjesne zajednice kroz projekat Jačanje uloge MZ u Bosni i Hercegovini.

Završetkom projekata stvorit će se povoljniji uslovi za realizaciju nastavnog procesa, organizaciju 
sportskih i kulturnih sadržaja u ovim sredinama što će poboljšati uslove za život i rad građana ovih 
mjesnih zajednica, a samim tim i cijele općine Tešanj.

Projekat  Jačanje uloge mjesnih  zajednica (MZ) u  Bosni i Hercegovini (BiH) je zajednička inicijativa Vlada 
Švicarske i Švedske, čija je vrijednost 14,5 miliona KM. U aktivnostima prve faze koja će trajati do 
sredine 2019. godine, učestvovat će 120 mjesnih zajednica i 20 JLS širom zemlje, čime će utjecati na 
poboljšanje kvalitete života 300.000 ljudi. 

Primopredajom navedenih radova završena je prva faza projekta. Započete su aktivnosti za učešće u 
drugoj fazi - aktivnosti će se provoditi tokom 2018. godina, a druga faza bi trebala trajati od 2019-
2022 godine.

IZGRADNJA ČETIRI ŠKOLSKE SALE

Općinski načelnik Suad Huskić sa saradnicima održao je 
sastanak sa direktorima četiri škole sa područja općine 
Tešanj u kojima se grade školske sale - Šije, Kalošević, 
Jablanica i Miljanovci, a sastanku su prisustvovali i 
predstavnici ovih mjesnih zajednica.
Razgovarano je o radovima koji su planirani u 2018. godini i 
aktivnostima mjesnih zajednica kada je ovaj projekat u 
pitanju.
Cilj je da se radovi izvode tokom raspusta, kako se ne bi 
ometao nastavni proces.

TURNIR MZ
U periodu od 28.12.2017. godine do  10. 01. 2018. godine, u Sportskoj dvorani u Tešnju održana je 
završnica 4. turnira mjesnih zajednica općine Tešanj u malom nogometu, streljaštvu i stonom tenisu.
Na ovogodišnjem turniru učestvovalo je preko 300 sportista sa područja općine Tešanj. Turnir već 
četvrtu godinu zaredom organizuje JU Sportsko-rekreacioni centar Tešanj, uz finansijsku podršku 
Općine Tešanj. Turnir je organizovan u sklopu manifestacije Dani grada Tešnja.

Iz rada
MZ

UREĐENJE KORITA RIJEKE 
Završeni su radovi na izradi kamene obaloutvrde, 

kao i mašinsko čišćenje i uređenje dijela korita 

Trebačke rijeke u MZ Jablanica, a sve u cilju 

provođenja preventivnih mjera zaštite od 

poplava, zaštite dalje erozije lokalne ceste i boljeg 

protoka rijeke. 

DOGRADNJA DOMA U
MZ ORAŠ PLANJE

U toku su završni radovi na realizaciji projekta Dogradnja 
doma u MZ Oraš Planje- ugradnja armature i betoniranje 
međuspratne konstrukcije.
Projekat se nalazi na Listi kapitalnih projekata. Izvođač 
radova je firma Geo-put d.o.o. Maglaj. 

EDUKACIJA PREDSTAVNIKA MJESNIH ZAJEDNICA
U Općini Tešanj održane su tri edukacije predstavnika mjesnih 
zajednica na teme: Saradnja mjesnih zajednica i Centra za 
socijalni rad i Rad policije u zajednici, zatim Predstavljanje 
obrazaca za Projekat Jačanje uloge MZ u BiH, kao i Zimsko 
održavanje puteva - problemi i izazovi. 

Na edukacijama su predstavnici Općine, CSR, PU IV i 
Knjigovodstvenog servisa, kao i prisutni predstavnici mjesnih 
zajednica (prosjek prisutnih predstavnika 22 od 25 MZ) 
zajednički analizirali dosadašnje aktivnosti, te dogovorili 
zajedničko djelovanje u narednim aktivnostima.  Edukacije su 
pored predstavnika CSR,  Policijske uprave i Knjigovodstvenog 
servisa realizovali  uposlenici Općine - Meho Alić, Azra Muslija i 
viši referent za rad sa mjesnim zajednicama.

Iz rada
MZ PLAN KAPITALNIH ULAGANJA

Općinski načelnik sa saradnicima organizovao je radni 

sastanak sa predsjednicima savjeta i sekretarima 

mjesnih zajednica kako bi razgovarali o usvojenom 

Planu kapitalnih ulaganja za 2018 godinu. Razgovaralo se 

o kandidovanim projektima sa aspekta spremnosti 

projektne dokumentacije, pribavljenih dozvola za 

gradnju, građevinskih odbora, očekivanju predsjednika 

savjeta kada je u pitanju učešće građana u sufinansiranju 

projekata. Ovom prilikom, predstavnicima mjesnih 

zajednica su predstavljeni i nosioci aktivnosti u ime 

Općine za svaki projekat.

U oktobru 2017. godine su krenule pripreme i mjesne zajednice su dostavile svoje prijedloge prioritetnih 

projekata za ovu i naredne dvije godine. S obzirom da su i Budžet i Plan kapitalnih ulaganja usvojeni na Vijeću, 

predstavljamo usvojene dokumente predstavnicima mjesnih zajednica sa namjerom da što prije objavimo 

tendere i ugovorimo radove, rekao je Općinski načelnik Suad Huskić.

KAKO SPRIJEČITI 
POŽAR DIMNJAKA

KONTAKI ZA POMOĆ:
Operativni centar Civilne zaštite:  121
Policija:                                        122
Vatrogasci:                                   123
Hitna pomoć:                                124

VIJEĆNICI U OPĆINSKOM VIJEĆU
TEŠANJ 2016-2020. godina

Adem Kurdić (SDA) Amir Kurtić (SDA) Amir Piro (SBB)

PREDSJEDAVAJUĆI OV
SENAD SUBAŠIĆ (SDA)

zamjenik
Predsjedavajućeg OV

Danijel Pašić (SDP)

Edin Mahmutović (A-SDA) Elvir Pilav (SDP) Enes Hodžić (SDP) Esmir Kotorić (SDA)

Fahir Solo (A-SDA) Fahrudin Pezer (SDA) Hajrudin Alić (SBiH) Haris Jašić (BPS)

Kasim Huskić (SDA) Kenan Turkeš (SDA) Mirano Jupić (DF) Mirsad Omić (SDA)

Munevera Alić (SBiH) Muris Hrnjić (SBB) Nermin Deljkić (SDP) Sedina Hodžić (SDA)

Šemsudin Klepić (SDA)Senad Hasanbašić (BPS) Vahdo Hrvić (SDA) Vedran Kaser (SDP)

